
 
 

 
Core diru-sarrerak 1.409,3 M€-koak dira, eta negozio-bolumena % 8 hazi da  
 

Kutxabankek % 16,5 igo du bere emaitza garbia, 462 
M€-raino, kreditu-inbertsioaren hazkunde handiarekin  
  

 Etxebizitzak erostera bideratutako finantzaketa berriak gora egin du berriro 3.257 
M€-raino (+% 36,5), eta kontsumora zuzendutakoa % 9,8 hazi da 

 Handizkako segmentuaren hazkunde sendoa: Banka Korporatiboan kreditua % 12 
hazi da eta enpresetara bideratutakoa % 19. Higiezinen sustapenari dagokionez, 
eraikitzen ari diren etxebizitzak, irailera arte finantzatuak, 2024ko ekitaldi osokoak 
baino gehiago dira dagoeneko 

 Finantzaketa jasangarri berria ia 3.000 M€-koa da (% 65+): % 75 enpresetara bideratu 
zen, hipoteka berrien % 20 da eta kontsumoan % 27,2 hazi da  

 % 11,8eko igoera inbertsio-fondoetan. Balantzetik kanpo kudeatutako ondarea 
43.500 M€-tik gorakoa da, eta merkatuko laugarren sozietate kudeatzaile gisa finkatu 
du Taldea 

 Digitalizazioan aurrerapenak: hipoteken % 95 online kanalen bidez kudeatzen dira, 
kontsumo-kredituaren % 87 eta aurreikuspen-produktuen % 71. Erakundeko 
bezeroen % 67 aktibo daude banka digitalean 

 Kaudimenean liderra da (CET 1 phased % 21koa) eta berandutza-ratiorik txikiena du 
sektorean: % 1,1era murriztu du, eta batez bestekoa baino oinarrizko 181 puntu 
txikiagoa da  

 Diru-sarreren* % 73 gizartera itzultzen da soldatetan, hornitzaileei egindako 
erosketetan, zerga-ordainketan eta dibidendu sozialean (277 M€, emaitza garbiaren 
% 60)  

 
2025eko urriaren 30a.- Kutxabankek % 16,5 igo zuen emaitza garbia, 461,7 M€-raino urteko 
lehen bederatzi hilabeteetan, merkataritza-dinamismo indartsuak eta bere hazkunde-ekimen 
estrategiko nagusien errendimendu sendoak bultzatuta. Bere ‘core’ jardueraren diru-sarrerak 
1.409,3 M€-koak izan ziren (-% 6,9), interes-tasen kurbaren eboluzioak interes-marjinan 
izandako eraginagatik; datu horiek zerbitzu eta aseguruengatiko diru-sarreren bolumenek eta 
ekarpen gero eta handiagoak konpentsatu zituzten partzialki, % 5,6 gehitu baitziren, batez ere 
ondarearen kudeaketak bultzatuak (balantzetik kanpoko baliabideak: inbertsio-fondoak, zorro 
delegatuak eta aurreikuspena), %10 hazi baitzen. 
 
Magnitude nagusien bilakaerak hazkunde- eta dibertsifikazio-estrategia bati erantzuten dio. 
Estrategia horretan hipotekak eta enpresentzako finantzaketa izan dira nagusi denboraldi 
horretan: partikularrei eta familiei etxebizitzak erosteko emandako kredituak % 36,5 egin zuen 
gora (vs 2024ko urtarril-iraila) eta kontsumorakoak % 9,8. Enpresa-sareari emandako 
babesaren ondorioz, banka korporatiboaren (+% 12) eta enpresen (+ %19) finantzaketa 
handitu egin da.  
 
Iraila ixtean, negozio-bolumena (kredituak, gordailuak eta balantzetik kanpoko baliabideak) % 
8 igo zen, 143.379 M€-raino.  
 
Jokabide hori Taldeak bere interes-taldeei egiten dien ekarpenera eramaten da. Diru-sarreren 
% 73* (1.067,8 M€) gizartera itzultzen da soldatetan, hornitzaileei egindako erosketetan, 
zergen ordainketan eta dibidendu sozialean. Gainerakoa, hazkunde jasangarrira bideratzen 
da. Emaitza garbiaren % 60 (277 M€) fundazio akziodunei banatuko zaie, gizarte-balioa 
sortzeko.  
 
 
*1.465,5 M€-ko diru-sarrerak, marjina gordin gisa neurtuta, tasarik eta kargarik gabe 



 
 

Irailera arteko gertaera garrantzitsuenen artean, nabarmentzekoak dira Benetan 2025-2027 
Plan Estrategikoa abiaraztea, baita ere trakzio-enpresetan edo hazten ari direnetan 
inbertitzeko Indar Kartera Kutxabank bidea, edo Cajasurren erabateko integrazioan egindako 
aurrerapenak, finantza-talde indartsuagoa sendotuko dutelarik. Urrian, Moody's nazioarteko 
agentziak Taldearen kreditu-kalifikazioak hobetu zituen, eta lehentasunezko senior zorraren 
eta epe luzerako banku-gordailuen nota A3tik A2ra igo zuen. 
  
Bezero partikularrentzako kreditu gehiago, hipotekak nagusi direla, eta kudeaketa 
digital handiagoa 
Azken hilabeteetan, berriz ere egiaztatu da tasa txikiei eusteak inbertsio-eskaria 
berraktibatzen duela.  
 
Partikularrei eta familiei emandako kredituari dagokionez, Kutxabankek gorakada handia izan 
zuen etxebizitza bat erosteko finantzaketa berrian (hipotekak), eta 3.257 milioi eurora igo zen 
berriro, 2024ko irailean baino % 36,5 gehiago. Kontsumorako maileguek, apustu 
estrategikoetako beste batek, beren joerari eutsi diote eta marka berria ezarri dute: % 9,8 hazi 
dira, 611 M€-raino. Azken atal horretan, Saltegi kredituak % 8 egin du aurrera. 
 
Esparru horretan, online kontratazioa gero eta handiagoa da: uneren batean kanal digitalen 
bidez kudeatzen dira hipoteken % 95, kontsumorako kredituaren % 87, eta aurreikuspen-
produktuen % 71. Denboraldiaren amaieran, Taldeko bezeroen % 67 aktibo daude banka 
digitalean. 
 
Enpresa-sarearen finantzaketaren hazkunde sendoa  
Enpresa-sarea garatzen laguntzearen alde egiteak kreditu-inbertsioaren hazkunde sendoa 
ekarri du handizkako negozioan, Banka Korporatiboa eta Enpresetarakoa nagusi direla.  
 
Segmentuen arabera, eta 2024ko urtarril-irail aldiarekin alderatuta, banka korporatiboan 
finantzaketa % 12 handitu zen, 6.935 M€-raino; eta Enpresetarako Bankan kreditu-inbertsioa 
% 19 hazi zen, 2.625 M€-raino. Handizkako bankari dagokionez, Financing Solutions arloa, 
finantzaketa sindikatura eta baliabiderik gabekora (project finance) bideratua, ere nabarmendu 
behar da, urteko lehen bederatzi hilabeteetan 1.000 M€-tik gorako eragiketak kudeatu ditu eta.  
 
Higiezinen sustapenean, eraikitzen ari diren etxebizitza finantzatuak irailera arte 2024ko 
ekitaldi osokoak baino gehiago izan ziren, eta 4.355 unitatera iritsi ziren.  
 
Banka jasangarria % 65 hazi da: % 75 enpresetara zuzendua 
Banka jasangarriarekiko konpromisoan aurrera egin zuen Kutxabankek, eta 2024ko irailarekin 
alderatuta, emandako finantzaketa % 65 handitu zuen, 2.965 M€-raino. % 75 enpresetara 
bideratu zen, kontsumo "berdekoa" % 27,2 hazi zen eta, hipoteketan, produkzio berriaren % 
20 inguru izan zen.  
 
Taldeak berme-akordio bat sinatu zuen Europako Inbertsio Fondoarekin (EIF), eta horri esker 
urritik 240 milioi euroko finantzaketa berria ekonomia errealera bideratzen ari da, ETEen 
trantsizio bikoitzera, jasangarri eta digitalera, zuzenduta. Era berean, bere ekintza 
jasangarrirako gaitasuna handitu du, alderdi soziala bere Bonu Berde, Sozial eta Jasangarrien 
Esparruan txertatuz. 
 
Ondare-kudeaketaren merkatuan erreferentea  
Kutxabankek inbertsio-fondoen sektorean laugarren sozietate kudeatzaile postua sendotu du 
irailera arte. Erakundeak 43.500 M€-tik gorako ondarea kudeatzen du balantzetik kanpoko 
baliabideetan (inbertsio-fondoak, zorro delegatuak eta aurreikuspena). 
 
Aldi horretan, 2024ko aldi beraren aldean, inbertsio-fondoetan baliabideen bolumena % 11,8 
hazi zen –% 7,4ko kuotari eutsiz–, eta % 6,1eko igoera izan zen banako pentsio-planetarako 



 
 

ekarpenetan. Gainera, BGAEetan kudeatutako ondarean lidergoa mantentzen du, % 48ko 
kuotarekin. 
 
Aseguru-negozioaren gero eta ekarpen handiagoa   
Kutxabanken aseguru-negozioak hazkunde nabarmena izan zuen urteko lehen bederatzi 
hilabeteetan: 97.130 poliza berri baino gehiago, ekoizpen berriko primak % 20 haziz, 83 M€-
raino.  
 
Portaera horren ondorioz, aseguru-negozioak 127 M€-ko ekarpena egin zion Taldearen 
marjina gordinari, batez ere arlo hauetako jarduerak bultzatuta: etxeko asegurua (+% 15 
primen bolumenean) eta autoak (+% 12 komisioen bolumenean). 
 
Liderra da kaudimenean eta berandutza-ratiorik txikiena du sektorean  
2025eko irailean, Kutxabank berriro finkatu da, Europako Banku Zentralak (EBZ) 
gainbegiratutako sektorean, kaudimen- eta berandutze-ratiorik onenak dituen banku gisa: 
kaudimen-ratioa (CET 1 phased) % 21koa izan zen eta berandutza-ratioa % 1,1ekoa; 
sektoreko batez bestekoa baino oinarrizko 181 puntu txikiagoa (2025eko abuztuko datuak).  
 
Errentagarritasun-adierazleei dagokienez, ROTE (kapital ukigarriaren gaineko itzulkina) % 
10,6an kokatu zen; ROA (aktiboen gaineko itzulkina) % 0,9ra hobetu zen; eta eraginkortasun-
ratioa –AJA-ROF (finantza-eragiketen ondoriozko emaitzak) kenduta– % 37,9an kokatu zen. 
Hori guztia, eraldaketa digitalean eta talentuan inbertitzeko ahaleginaren ondorioz ustiapen-
gastuak handitu arren. 
 
Kutxabank zuhurtzia handiko ariketa egiten ari da, hornidurei bolumen handia emanez. 
Horrela, irailean berandutza-ratioa minimoetan mantendu eta ohiko narriaduren aurreikuspena 
txikia izan arren, aldi horretan 263,8 M€ bideratu zituen kreditu-estalduretara eta sektoreari 
gerta dakizkiokeen kontingentzia arruntetara.  
 
Kutxabanken kontuak 2025eko irailera artekoak 
 

 
2025 urt-

iraila 
% 

Interesen marjina 899,7 -12,8 

Zerbitzu eta aseguruengatiko diru-sarrerak  509,6 5,6 

Banku-negozioaren ‘core’ sarrerak 1.409,3 -6,9 

Dibidenduak, emaitzak baliokidetasunean eta AJA-ROF 73,3 -3,7 

Ustiapeneko beste emaitza batzuk  -31,6 -71,8 

Marjina Gordina 1.451,0 -1,8 

Ustiapen Gastuak  -553,5 4,1 

Ustiapen Marjina 897,5 -5,2 

Saneamenduak eta narriadurak -263,8 -40,7 

Bestelako irabaziak eta galerak 51,2 144,6 

Zerga aurreko mozkina 684,9 31,1 

Zergak eta bestelakoak -223,3 76,8 

Taldeari egotzitako emaitza 461,7 16,5 
Milioi eurotan 


